
 

 

 

 

 

 

 

 

 

 

 

 

 

 

 

 

REUNIÓN DA COMISIÓN 4ª, EDUCACIÓN

E CULTURA
 

Día: 03.12.2021        Hora: 10:30



A Comisión 4ª, Educación e Cultura, da que vostede forma parte, reunirase o próximo 
día 3 de decembro de 2021, ás  10:30  horas, no pazo do Parlamento.

A orde do día é a seguinte :

Punto 1. Preguntas

1.1 24143 (11/POC-004087)
Grupo Parlamentario dos Socialistas de Galicia
Gallego Sanromán, María Leticia e 3 máis
Sobre a desafectación do uso docente dunha vivenda dos mestres do 
concello de Nigrán para poder ser usada para fins sociais por parte da 
Administración municipal
Publicación da iniciativa, BOPG n.º 221, do 04.11.2021

Punto 2. Proposicións non de lei

2.1 17107 (11/PNC-001739)
Grupo Parlamentario dos Socialistas de Galicia
Díaz Varela, Noa Susana e Álvarez Martínez, Luis Manuel
Sobre as actuacións que debe levar a cabo o Goberno galego en materia de 
arquivos
Publicación da iniciativa, BOPG n.º 155, do 16.06.2021

2.2 23837 (11/PNC-002233)
Grupo Parlamentario Popular de Galicia
Ferro Iglesias, José Luis e 6 máis
Sobre a demanda da Xunta de Galicia ao Goberno de España para elaborar 
un novo Anteproxecto de lei de patrimonio histórico español
Publicación da iniciativa, BOPG n.º 218, do 28.10.2021

2.3 24466 (11/PNC-002290)
Grupo Parlamentario Popular de Galicia
Rodeiro Tato, Ovidio e 6 máis
Sobre o desenvolvemento por parte da Xunta de Galicia de ferramentas 
que axuden e faciliten a formación das persoas ao longo da vida para a 
utilización de tecnoloxías dixitais
Publicación da iniciativa, BOPG n.º 228, do 17.11.2021

2.4 24492 (11/PNC-002294)
Grupo Parlamentario do Bloque Nacionalista Galego



Queixas Zas, Mercedes e 2 máis
Sobre as actuacións que debe levar a cabo a Xunta de Galicia para a 
elaboración dun censo de embarcacións tradicionais e barcos históricos de 
Galicia e lograr que as medidas fiscais para 2023 inclúan a bonificación 
das taxas portuarias destas embarcacións
Publicación da iniciativa, BOPG n.º 228, do 17.11.2021

2.5 25025 (11/PNC-002338)
Grupo Parlamentario do Bloque Nacionalista Galego
Lourenzo Sobral, Manuel Antonio e 2 máis
Sobre as actuacións que debe levar a cabo a Xunta de Galicia para exixir 
que a Universidad Internacional de la Empresa cumpra coa lexislación 
lingüística
Publicación da iniciativa, BOPG n.º 232, do 24.11.2021

Os grupos parlamentarios poderán presentar emendas ás proposicións non de lei ata seis
horas antes do inicio da sesión, ao abeiro do disposto no artigo 161.2 do Regulamento.

O que lle comunico para o seu coñecemento e a súa convocatoria á devandita reunión.

Santiago de Compostela, 29 de novembro de 2021

Teresa Egerique Mosquera

Presidenta da Comisión

1.1 24143(11/POC-004087)

Grupo Parlamentario dos Socialistas de Galicia

Gallego Sanromán, María Leticia e 3 máis

Sobre a desafectación do uso docente dunha vivenda dos

mestres do concello de Nigrán para poder ser usada para fins

sociais por parte da Administración municipal

Publicación da iniciativa, 221, 04.11.2021



 
 

 
Rúa do Hórreo, s/n, Parlamento de Galicia. 15702 SANTIAGO DE COMPOSTELA 

Tlf: 981 551 530 · gp-socialista@parlamentodegalicia.es 

Á Mesa do Parlamento 

 

Leticia Gallego Sanromán, Luís Manuel Álvarez Martínez, Noa Díaz Varela 

e Noelia Otero Lago, deputadas e deputado pertencentes ao Grupo 

Parlamentario dos Socialistas de Galicia, ao abeiro do disposto no artigo 152 

do Regulamento da Cámara, presentan ante esa Mesa a seguinte pregunta para a 

súa resposta oral en Comisión 4.ª, Educación e Cultura. 

 

Hai máis de quince anos a Xunta de Galicia pechou  a Escola Balinfra, que estaba 

situada na parroquia de Camos no Concello de Nigrán. 

 

O edificio foi construído hai máis dun século para fogar dos profesores e consta 

dunha construción 339 metros cadrados divididos en dúas vivendas encostadas. 

Cada unha destas dúas casas ten 80 metros cadrados de planta, dúas plantas e un 

xardín, nunha parcela de 2.789 metros cadrados. Así mesmo, a escola infantil á 

que estaba vinculada xa non cumpre esta función e por este motivo o anterior 

goberno socialista solicitara en 2010 á Consellería de Educación e Ordenación 

Universitaria a desafectación do seu uso docente, concedéndose o 15 de marzo de 

2015 e permitindo así ás escolas servir para albergar a asociación cultural 

VaiMillor ou ao grupo de pandereteiras da Asociación Cultural A Camoesa. 

 

O concello solicitou a reversión dos edificios e conseguiu facerse coas aulas, que 

agora albergan actividades veciñais e culturais, e unha das dúas casas do 

complexo, que foi reformada cun dobre obxectivo: albergar os programas de 

respiro familiar do centro de atención á diversidade funcional Juan María e poder 

trasladar en caso de emerxencia a veciños que ocasionalmente quedan sen fogar. 

 

O Goberno municipal de Nigrán solicitou que a única vivenda pública que queda 

neste concello da Consellería de Cultura, Educación e Universidade, reservada 

para vivenda de profesores, sexa cedida a  Administración local para darlle un uso 

social, como todas as demais do municipio que no seu día foron fogar dos 

profesores das antigas unidades e que hoxe albergan todo tipo actividades 

veciñais, recreativas, culturais e incluso terapéuticas. 

 

O Concello de Nigrán a día de hoxe está en condicións de documentar ante a 

Xunta de Galicia que a casa está sen uso porque o seu consumo eléctrico segue 

practicamente inalterado, as persianas baixadas, a finca está en estado de crecente 

abandono e o peche perimetral derrubado, o que contradí as reiteradas respostas 

da Administración autonómica afirmando que está ocupada. 

Rúa do Hórreo, s/n, Parlamento de Galicia. 15702 SANTIAGO DE COMPOSTELA 

Tlf: 981 551 530 · gp-socialista@parlamentodegalicia.es 

O Goberno municipal tomou a iniciativa de acreditalo documentalmente desde 

novembro de 2020 á actualidade para tratar de desbloquear esta situación que 

prexudica ao municipio e indigna á veciñanza. 

 

O pasado mes de marzo o Concello de Nigrán reclamou oficialmente á 

Consellería de Cultura, Educación e Universidade a desafectación da casa dos 

mestres da escola unitaria de Camos. 

 

Entendemos que se dan as previsións establecidas no artigo 6 do Decreto 

250/1988, do 21 de xullo, polo que se regula o dereito a casa-habitación destinada 

a profesores de Educación Xeral Básica no ámbito da Comunidade Autónoma de 

Galicia, que establece que a Consellería de Cultura, Educación e Universidade, a 

petición dos Concellos, poderá declarar a desafectación das vivendas cando estas 

non sexan necesarias para o que foron afectadas e sempre que no dito edificio non 

funcione unidade ou unidades escolares e que de igual maneira poderán 

desafectarse aquelas vivendas que excedan do cadro de persoal dos mestres da 

localidade en función das necesidades de escolarización. 

 

Por todo o exposto, as deputadas e o deputado que asinan formulan a seguinte 

pregunta para o seu debate en Comisión: 

 

Vai a proceder a Consellería de Cultura, Educación e Universidade a desafectar, 

conforme á petición do Concello de Nigrán, a única vivenda dos mestres 

pendente,  para que deste xeito a Administración municipal poda darlle un uso 

social? 

 

  Pazo do Parlamento, 27 de outubro do 2021 

 

  Asdo.: Leticia Gallego Sanromán 

    Luís Manuel Álvarez Martínez 

    Noa Díaz Varela 

    Noelia Otero Lago 

  Deputadas e deputado do G.P. dos Socialistas de Galicia 

 

 

 
Asinado dixitalmente por: 

 
María Leticia Gallego Sanromán na data 27/10/2021 15:32:17 

 
Luis Manuel Álvarez Martínez  na data 27/10/2021 15:32:24 

Rúa do Hórreo, s/n, Parlamento de Galicia. 15702 SANTIAGO DE COMPOSTELA 

Tlf: 981 551 530 · gp-socialista@parlamentodegalicia.es 

 
Noa Susana Díaz Varela  na data 27/10/2021 15:32:34 

 
Noelia Otero Lago na data 27/10/2021 15:32:46 

2. Proposicións non de lei

2.1 17107(11/PNC-001739)

Grupo Parlamentario dos Socialistas de Galicia

Díaz Varela, Noa Susana e Álvarez Martínez, Luis Manuel

Sobre as actuacións que debe levar a cabo o Goberno galego en

materia de arquivos

Publicación da iniciativa, 155, 16.06.2021



 

 

 

 

Á Mesa do Parlamento 

 

 

O Grupo Parlamentario dos Socialistas de Galicia, por iniciativa da súa deputada 

e do seu deputado, Noa Díaz Varela e Luís Manuel Álvarez Martínez, a través do 

portavoz do portavoz e ao abeiro do disposto no artigo 160 do Regulamento da 

Cámara, presenta ante esa mesa a seguinte proposición non de lei para o seu 

debate na Comisión 4ª. 

 

A Lei 7/2014 de arquivos e documentos de Galicia asegura no seu preámbulo que 

os arquivos constitúen servizos de máxima relevancia nunha sociedade 

democrática pois a través deles se asegura a reunión, conservación e consulta dos 

documentos que integran o patrimonio documental dun pobo nas súas diversas 

expresións. En efecto, os arquivos son instrumentos que garanten a pervivencia 

da nosa memoria colectiva, social e institucional, á vez que aseguran unha mellor 

e maior gobernabilidade.  

 

Partindo da súa esencialidade, e coas competencias únicas da Xunta de Galicia 

nesta materia, sorprende o estado dos arquivos públicos de Galicia, que se atopan 

nunha total precariedade tanto en materia de persoal como de espazos e recursos 

consecuencia da ausencia dunha política arquivística a medio e longo prazo e que 

ten como resultado a perda inxente de documentación, co que periga non só o 

noso patrimonio senón tamén a posta en marcha de maneira eficaz da 

Administración electrónica.   

 

Proba desta desidia é a ausencia do plan de arquivos ao que a disposición 

transitoria segunda da lei mencionada obrigaba a ter aprobada no prazo dun ano 

desde a entrada en vigor da norma lexislativa (2014), coa fin de avaliar as 

necesidades de persoal e de infraestruturas dos arquivos do Sistema de Arquivos 

da Xunta de Galicia. En recente comparecencia parlamentaria, o secretario xeral 

de Cultura anunciaba que estaban traballando nun plan de arquivos da Xunta de 

Galicia para “resolver as carencias existentes”, pero non sabemos se con esa 

afirmación se refería aos arquivos da Xunta de Galicia ou -tal e como obriga a 

lei- ao Sistema de Arquivos da Xunta de Galicia. 

 

Aínda sen coñecer os detalles e marco de actuación, ese plan debería xa incluír as 

perspectivas feministas e/ou de xénero, totalmente ausentes nas unidades da rede 

do sistema de arquivos de Galicia e tamén nos plans de formación, como apuntan 

as arquivistas Dolores Pereira, Olimpia López e Mariám Mariño no Informe 

sobre os arquivos públicos en Galicia. Unha perspectiva de xénero e feminista. 

Partindo de que os e as profesionais da arquivística son axentes que participan na 

configuración dunha memoria social conscientemente construída, nese estudo 

consideran imprescindible que ese proceso de cambio cara á inclusión das 

mulleres na nosa memoria documental sexa tamén asumido polas 

administracións, algo que suporía situar Galicia nunha posición pioneira no 

conxunto do Estado.  

 

Por todo o exposto, no Día Internacional dos Arquivos, o Grupo Parlamentario 

dos Socialistas de Galicia, presenta a seguinte proposición non de lei: 

 

O Parlamento de Galicia insta o Goberno galego a: 

 
1. En cumprimento da Lei de arquivos e documentos de Galicia presentar, antes de que 

remate o ano, un Plan de Arquivos de Galicia que, con dotación orzamentaria, 

desenvolva un verdadeiro proxecto estruturado para a configuración, organización, 

integración, servizo e difusión dos arquivos de Galicia e propoña accións inmediatas 

para os que precisen accións urxentes. 

 

2. Incluír no Plan de Arquivos de Galicia a perspectiva de xénero dende todas as ópticas 

posibles: definición de marcadores ad hoc nas ferramentas de busca e difusión do 

patrimonio documental e nos instrumentos técnicos de organización e descrición de 

fondos documentais, utilización de linguaxe non sexista… 

 

3. Convocatoria urxente de prazas de arquivistas para dotar dos suficientes recursos os 

arquivos e rematar coa precariedade laboral que existe neles. 

 

4. Incluír nos vindeiros orzamentos de Galicia unha partida suficiente para solucionar o 

problema de espazos físicos.  

 

5. Creación e dotación urxente dos arquivos centrais das consellarías, pezas 

fundamentais na engrenaxe do sistema. 

 

6. Abordar a política de selección documental desde criterios profesionais sólidos, que 

eviten a destrución case indiscriminada de documentos en procesos apresurados que 

privan a memoria de fontes primarias. 

 

7. Establecer, de acordo coa Fegamp, unha liña de axudas específica dirixida á 

contratación de persoal cualificado para traballar nos arquivos municipais, un servizo 

que pode ser prestado de maneira individual ou mancomunada. 

 

Pazo do Parlamento, 9 de xuño de 2021 
 

 

 

Asinado dixitalmente por: 

Noa Susana Díaz Varela  na data 09/06/2021 13:10:49 

 

Luis Manuel Álvarez Martínez  na data 09/06/2021 13:11:04 

 

Gonzalo Caballero Míguez  na data 09/06/2021 13:11:16 

Reunión da Comisión 4ª, Educación e Cultura

Día: 03.12.2021        Hora: 10:30

Orde do día

 

 

2.2 23837(11/PNC-002233)

Grupo Parlamentario Popular de Galicia

Ferro Iglesias, José Luis e 6 máis

Sobre a demanda da Xunta de Galicia ao Goberno de España para

elaborar un novo Anteproxecto de lei de patrimonio histórico

español

Publicación da iniciativa, 218, 28.10.2021



19 OUT. 2021 	I 

PARLAMEÑTO DE GALIC,,-. 
REXISTRO XERAL ENTRADA 

23 E3t '-' Núm. 

grupo 
parlamentario 
popular de galicia 

Á Mesa do Parlamento 

O Grupo Parlamentario Popular de Galicia, a través do seu Portavoz, e por iniciativa 
dos deputados e deputadas José Luis Ferro Iglesias, Ovidio Rodeiro Tato, Teresa 
Egerique Mosquera, Elena Súarez Sarmiento, Carlos Gómez Salgado, María Felisa 
Rodríguez Carrera e Moisés Rodríguez Pérez ao abeiro do disposto no artigo 160 
e concordantes do Regulamento da Cámara, presenta ante esa Mesa a seguinte 
proposición non de lei para o seu debate en Comisión 42  Educación e Cultura. 

Exposición de motivos: 

O pasado 30 de setembro, o ministro de Cultura y Deporte anunciou en sede 
parlamentaria que o seu departamento revisaría a fondo o anteproxecto de Lei de 
Patrimonio Histórico. 

Estas declaracións foron entendidas como unha emenda ao texto elaborado polo 
anterior ministro, José Manuel Rodríguez Uribes, e puxeron de manifesto, unha vez 
máis, as importantes deficiencias do texto. O marco legal presentado polo Goberno 
de España non só invade as competencias das Comunidades Autónomas; senón que 
impón ríxidos trámites burocráticos que dificultan a xestión patrimonial e a atención 
á cidadanía. 

Desde o primeiro momento, a Xunta de Galicia amosouse contraria a este 
anteproxecto ao consideralo propio dun tempo xa superado. O Goberno de Galicia 
presentou, en tempo e forma, as alegacións necesarias para lograr que o texto 
respondera realmente ás necesidades actuais do patrimonio histórico español. 

Despois de que o propio Goberno central anunciara a necesidade de revisar a fondo 
o texto, parece imprescindible que se presente un novo marco xurídico dialogado e 
que teña en conta o ámbito competencial das Comunidades Autónomas. 

Parlamento de Galicia. Rúa Hórreo, 63 1 15701 Santiago de Compostela 1Tel. 981 551 510 

gp-pp@parlamentodegalicia.gal 

@gppgalicia 	 @GrupoPopularGal 



PARLAMEN T.0 DE GALICi-
REXISTRO XERAL ENTRADA 

1 9 OUT. 2021 

Núm. 	 23  E`37  
Polo exposto, o Grupo Parlamentario Popular de Galicia presenta a seguinte 
proposición non de lei en Comisión: 

"O Parlamento de Galicia insta á Xunta de Galicia a instar ao Goberno de España a 
elaborar un novo anteproxecto de Lei de Patrimonio Histórico 

Español dialogado, adecuado á lexislación vixente nas Comunidades Autónomas e a 
nivel internacional e que atenda á realidade patrimonial do noso país". 

Santiago de Compostela, 19 de outubro de 2021. 

grupo 
parlamentario 
popular de galicia 

Parlamento de Galicia. Rúa Hórreo, 63 1 15701 Santiago de Compostela 1Tel. 981 551 510 

gp-pp@parlamentodegalicia.gal 

O©gppgalicia 	 O@GrupoPopularGal 



grupo 
parlamentario 
popular de galicia 

1 

Núm.  233ò7  

Asinado dixitalmente por: 

Pedro Puy Fraga na data 19/10/2021 17:31:15 
José Luis Ferro Iglesias na data 19/10/2021 17:31:28 
Teresa Egerique Mosquera na data 19/10/2021 17:31:43 
María Elena Suárez Sarmiento na data 19/10/2021 17:31:59 

Parlamento de Galicia. Rúa Hórreo, 63 115701 Santiago de Compostela 1Tel. 981 551 510 

PARLAMENTO DE GALICIA 
REXISTRO XERAL ENTRADA 

Núm 	3 E3 
Rodríguez Pérez, Moisés na data 19/10/2021 17:32:19 
María Felisa Rodríguez Carrera na data 19/10/2021 17:32:25 
Gómez Salgado, Carlos na data 19/10/2021 17:32:38 
Ovidio Rodeiro Tato na data 19/10/2021 17:33:11 

2.3 24466(11/PNC-002290)

Grupo Parlamentario Popular de Galicia

Rodeiro Tato, Ovidio e 6 máis

Sobre o desenvolvemento por parte da Xunta de Galicia de

ferramentas que axuden e faciliten a formación das persoas ao

longo da vida para a utilización de tecnoloxías dixitais

Publicación da iniciativa, 228, 17.11.2021



 

Parlamento de Galicia. Rúa Hórreo, 63 | 15701 Santiago de Compostela | Tel. 981 551 510  
 

gp-pp@parlamentodegalicia.gal  
    

@gppgalicia                         @GrupoPopularGal  

 

 

 
Á Mesa do Parlamento 
  
O Grupo Parlamentario Popular de Galicia a través do seu Portavoz e por iniciativa 
das deputadas e deputados Ovidio Rodeiro Tato, José Luis Ferro Iglesias, Teresa 
Egerique Mosquera, María Elena Suárez Sarmiento, María Felisa Rodríguez 
Carrera, Carlos Gómez Salgado e Moisés Rodríguez Pérez, ao abeiro do disposto 
no artigo 160 e concordantes do Regulamento da Cámara, presenta ante esa Mesa, a 
seguinte proposición non de lei na Comisión 4ª de Educación e Cultura 
 
 
Exposición de Motivos 
 
O sistema educativo ten como principio básico propiciar a educación permanente 

dentro e fóra do sistema educativo, para mellorar as súas capacidades, habilidades, 

aptitudes,coñecementos e competencias da poboación. 

Co obxectivo de promover a aprendizaxe ao longo da vida, as autoridades educativas 

ofrecen unha serie de ensinanzas e de formación dirixidas a mellorar a formación da 

sociedade. 

O mundo actual no que vivimos está sometido a cambios constantes, un mundo 

dinámico que requiere dunha adaptación continua e constante ás novas ferramentas 

que faciliten o proceso de ensinanza-aprendizaxe. 

A necesidade de adaptarnos ao mundo actual fai que as persoas necesitan máis 

formación que posibilite a aprendizaxe ao longo da vida . 

Unha formación que require  incorporar máis coñecementos tecnolóxicos ao tempo que  

os contornos dixitais poden axudar a facilitar unha máis ampla e moderna ensinanza. 

 

Polo exposto, o Grupo Parlamentario Popular de Galicia presenta a seguinte 

proposición non de lei en comisión: 

Parlamento de Galicia. Rúa Hórreo, 63 | 15701 Santiago de Compostela | Tel. 981 551 510  
 

gp-pp@parlamentodegalicia.gal  
    

@gppgalicia                         @GrupoPopularGal  

 

 

“O Parlamento de Galicia insta á Xunta  de Galicia a desenvolver ferramentas que 

axuden e faciliten a formación das persoas ao longo da vida utilizando contornas 

dixitais”. 

 

 

 

Santiago de Compostela, 4 de novembro 2021. 
 
 
Asinado dixitalmente por: 

 
Pedro Puy Fraga na data 04/11/2021 18:43:11 

 
Ovidio Rodeiro Tato  na data 04/11/2021 18:43:40 

 
Rodríguez Pérez, Moisés na data 04/11/2021 18:44:41 

 
Gómez Salgado, Carlos na data 04/11/2021 18:45:14 

 
José Luis Ferro Iglesias na data 04/11/2021 18:45:21 

 
María Felisa Rodríguez Carrera na data 04/11/2021 18:45:31 

 
Teresa Egerique Mosquera na data 04/11/2021 18:46:08 

 
María Elena Suárez Sarmiento na data 04/11/2021 18:46:16 

Reunión da Comisión 4ª, Educación e Cultura

Día: 03.12.2021        Hora: 10:30

Orde do día

 

 

2.4 24492(11/PNC-002294)

Grupo Parlamentario do Bloque Nacionalista Galego

Queixas Zas, Mercedes e 2 máis

Sobre as actuacións que debe levar a cabo a Xunta de Galicia

para a elaboración dun censo de embarcacións tradicionais e

barcos históricos de Galicia e lograr que as medidas fiscais

para 2023 inclúan a bonificación das taxas portuarias destas

embarcacións

Publicación da iniciativa, 228, 17.11.2021

Á Mesa do Parlamento 

O Grupo Parlamentar do Bloque Nacionalista Galego (BNG), a iniciativa 

das deputadas Mercedes Queixas Zas e Rosana Pérez Fernández e deputado Manuel 

Lourenzo Sobral, ao abeiro do disposto no Regulamento da Cámara, presenta a 

seguinte Proposición non de lei para o seu debate na Comisión 4ª, sobre a 

elaboración do censo de embarcacións tradicionais e barcos históricos de Galiza para 

dar cumprimento ás medidas de salvagarda do patrimonio cultural inmaterial reguladas 

no Decreto 52/2019. 

 

EXPOSICIÓN DE MOTIVOS 

O 27 de maio de 2019 publícase no DOG o Decreto 52/2019, do 9 de maio, polo 

que se declaran ben de interese cultural as técnicas construtivas da carpintaría de ribeira. 

O seu artigo 1 determina que este Decreto ten por finalidade declarar ben de 

interese cultural do patrimonio cultural inmaterial de Galicia as técnicas construtivas da 

carpintaría de ribeira, para recoñecer o seu valor cultural sobranceiro na conformación 

da identidade do pobo galego e colaborar á concreción de medidas para a súa 

salvagarda, segundo o descrito no anexo I deste Decreto. 

Na actualidade, as embarcacións tradicionais son conservadas nos portos 

galegos, como  patrimonio cultural colectivo de alto valor social e reflexo dunha das 

caras da cultura do país, grazas ao esforzo dos seus propietarios e ás técnicas dos 

carpinteiros de ribeira que, cada vez en menor medida ao non se garantir a continuidade 

da profesión, manteñen a súa actividade viva en Galiza. 

Deste xeito os portos galegos ofrecen mariñas tradicionais vivas que 

salvagardan o patrimonio ao tempo que aseguran o mantemento da transmisión do seu 

legado como un reforzo da identidade local co obxectivo de garantir a súa pervivencia e 

continuidade. 

A cultura de protección, mantemento e difusión das embarcacións tradicionais, 

dos barcos históricos e a cultura marítima e fluvial, así como a súa incardinación no 

tempo presente como un valor sociocultural propio, está a ser desenvolvida desde hai 

máis de vinte anos pola Federación Galega pola Cultura Marítima e Fluvial (Culturmar). 

O Decreto 52/2019 estabelece, entre as medidas específicas de salvagarda da 

carpintaría de ribeira, a elaboración dun Censo de embarcacións tradicionais e barcos 

históricos de Galiza. 

Neste sentido, o Decreto regula que a Dirección Xeral de Patrimonio Cultural 

xestionará un censo de embarcacións tradicionais e barcos históricos de Galicia, de 

rexistro voluntario, no cal as embarcacións serán anotadas, despois do informe do 

órgano de xestión ou os informes técnicos que correspondan, que avaliará a antigüidade, 

autoría ou correspondencia cos modelos tipolóxicos. 

Este censo, entendido como unha sección do Censo do Patrimonio Cultural, é 

responsabilidade da Dirección Xeral de Patrimonio Cultural. 

As embarcacións que fagan parte deste censo de embarcacións tradicionais serán 

obxecto das exencións e bonificacións previstas na lexislación vixente en materia de 

navegación marítima e portos dependentes da comunidade autónoma. 

Na actualidade, superados os dous anos e medio da publicación deste Decreto no 

DOG,  o mencionado censo aínda non se realizou por parte da Dirección Xeral de 

Patrimonio Cultural, o que está a prexudicar os propietarios das embarcacións 

tradicionais, así como á propia Federación Galega pola Cultura Marítima e Fluvial, 

gravándoos economicamente Portos de Galicia e contravindo o disposto na normativa a 

respecto das exencións e bonificacións que corresponden a este tipo de embarcacións 

tradicionais unha vez censadas. 

 

Por todo o exposto, o Grupo Parlamentar do BNG presenta a seguinte 

proposición non de lei para debate na Comisión 4ª: 

“O Parlamento insta a Xunta de Galiza a elaborar en 2022 o censo de 

embarcacións tradicionais e barcos históricos de Galiza, de conformidade co disposto no 

Decreto 52/2019, comprometéndose a rematalo a tempo para que as medidas fiscais 

para 2023 contemplen a bonificación das taxas portuarias para esas embarcacións.” 

 

Santiago de Compostela, 5 de novembro de 2021 

 

Asdo.: Mercedes Queixas Zas 

Rosana Pérez Fernández 

Deputadas do G.P. do BNG 

Manuel Lourenzo Sobral 

Viceportavoz do G.P. do BNG 

Asinado dixitalmente por: 

 

Rosana Pérez Fernández  na data 05/11/2021 12:18:56 

 

Mercedes Queixas Zas  na data 05/11/2021 12:19:02 

 

Manuel Antonio Lourenzo Sobral  na data 05/11/2021 12:19:11 

Reunión da Comisión 4ª, Educación e Cultura

Día: 03.12.2021        Hora: 10:30

Orde do día

 

 

2.5 25025(11/PNC-002338)

Grupo Parlamentario do Bloque Nacionalista Galego

Lourenzo Sobral, Manuel Antonio e 2 máis

Sobre as actuacións que debe levar a cabo a Xunta de Galicia

para exixir que a Universidad Internacional de la Empresa

cumpra coa lexislación lingüística

Publicación da iniciativa, 232, 24.11.2021



       

 

 

 

 

 

 

 

 

 
  

OFICINA PARLAMENTAR 

Parlamento de Galiza 

Rúa do Hórreo, s/n. Tel. 0034 981 551 545 

Fax. 0034 981 551 420. Fax prensa: 0034 981 551 421 

gp-bng@parlamentodegalicia.gal 

15702 Santiago de Compostela 

Galiza 

 

 

1 

 

Á Mesa do Parlamento 

O Grupo Parlamentar do Bloque Nacionalista Galego (BNG), a iniciativa 

dos deputados Manuel Lourenzo Sobral e Daniel Castro García e da deputada 

Mercedes Queixas Zas, ao abeiro do disposto no Regulamento da Cámara, presenta a 

seguinte Proposición non de lei para o seu debate na Comisión 4ª, sobre a exclusión 

e discriminación da lingua galega na Universidade privada Universidad Internacional de 

la Empresa. 

 

EXPOSICIÓN DE MOTIVOS 

Hai escasos días, o reitor da Universidade Privada da Abanca, Miguel Ángel 

Escotet, anunciou durante un acto de presentación do escudo e do logotipo desta 

empresa adicada ao ensino universitario algunhas das características da súa oferta 

educativa. 

No anuncio que fixo o rector da primeira universidade privada de Galiza, 

sinalou ata en dúas ocasións que a Universidad Intercontinental de la Empresa  terá 

como únicas linguas vehiculares o castelán e o inglés; amosando un desprezo e unha 

discriminación cara a única lingua propia de Galiza que non é admisíbel. 

A este respecto, cómpre sinalar que no debate de tramitación do proxecto de lei 

que outorgou a  autorización a esta universidade, o BNG presentou propostas para 

garantir a presenza da lingua galega UIE; pero estas foron vetadas polo Partido Popular. 

Así mesmo é importante lembrar que no artigo 15. 2 da Lei de Normalización 

Lingüística se establece que “O Goberno Galego e as autoridades universitarias 

arbitrarán as medidas oportunas para facer normal o uso do galego no ensino 

universitario.” 

Do mesmo xeito, no artigo 17.1 sinálase que “Nas Escolas Universitarias e 

demais centros de Formación do Profesorado será obrigatorio o estudio da lingua 

galega. Os alumnos destes centros deberán adquirir a capacitación necesaria para 

facer efectivos os dereitos que se amparan na presente Lei.” 

 

Dende o BNG entendemos que a actitude a UIE amparada e fomentada polo 

Partido Popular e a Xunta de Galiza supoñen un ataque evidente á lingua galega e os 

dereitos dos galego falantes , e por todo o exposto, o Grupo Parlamentar do BNG 

presenta a seguinte proposición non de lei para debate na Comisión 4ª: 

“O Parlamento galego insta a Xunta de Galiza a: 

1. Esixir que a Universidad Internacional da Empresa cumpra coa lexislación 

lingüística do noso país, garanta os dereitos do alumnado galego falante e cese na súa 

actitude discriminatoria e galegófoba. 

2. Iniciar o expediente de retirada da autorización á UIE de continuar coa súa 

política de discriminación e galegofobia.” 

 

Santiago de Compostela, 17 de novembro de 2021 

 

Asdo.: Mercedes Queixas Zas 

Daniel Castro García 

Deputada e deputado do G.P. do BNG 

Manuel Lourenzo Sobral  

Viceportavoz do G.P. do BNG 

 

 

 

Asinado dixitalmente por: 

 

Mercedes Queixas Zas  na data 17/11/2021 10:20:02 

 

Daniel Castro García  na data 17/11/2021 10:20:15 

 

Manuel Antonio Lourenzo Sobral  na data 17/11/2021 10:20:27 

